
MINUTI 

 
Laqgħa tal-Kunsill Lokali Ta’ Kerċem 

 
IS-SEBA’ LEĠISLATURA 

 
Laqgħa Numru 501 
 

Il-Ħamis, 4 ta’ April, 2019 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
Frankie Attard – Kunsillier  
Joseph Grech – Kunsillier 
 
ASSENTI b’APOLOĠIJA (Skont Ordni Permanenti 14A (3)): 
 
David Mizzi – Kunsillier 
Sarah Xiberras – Ambaxxatur Lokali taż-Żgħażagħ  
 
ASSENTI: 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

501.1 Qari tal-ittri ta’ apoloġiji 
 

501.1.1 
 
 
501.1.2 
 
 
 

Is-Sur David Mizzi talab li jiġi skużat minħabba li ġie nieqes n-nannu tiegħu.  Il-
Kunsill ma sabx oġġezzjoni u għadda l-kondoljanzi lis-Sur Mizzi u l-familja tiegħu.   
 
L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 

501.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  

501.3 Komunikazzjoni mis-Sindku  
 

501.3.1 
 
 
 
501.3.2 
501.3.3  
 
501.3.4 
 
 
501.3.5 
 
 
501.3.6 
 
 
501.3.7 
 
501.3.8 

 
 

 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.  Dwar Ċirkulari nru 5/2019 – Rebbiegħa fil-Komunita’, Xettel 
b’ilwien in-natura – is-Sindku spjega illi applikajna għal din l-iskema sabiex inġibu 
xtieli għal Pjazza Santa Luċija, fuq il-Lunzjata u fi Pjazza Salvatore Busuttil. 
Irċevejna konferma illi bbenefikajna minn Eur2,499 għall-iskema tal-isports. 
Il-Perit tal-Kunsill ipprepara l-BOQs ta’ Triq Qasam San Pawl u Triq ta’ Doti u 
bgħatnihom lill-Ministeru għal Għawdex sabiex jiġu kkunsidrati għall-fondi. 
Is-Sindku spjega illi ltaqa’ l-bord tal-Planning Authority nhar is-26 ta’ Marzu 2019 
dwar il-kamra tan-nar.  Għalissa ġiet sospiża d-deċiżjoni sakemm l-applikant iressaq 
ir-rapport tal-Explosives Committee. 
Dwar it-traffic management ta’ bejn Triq Santa Lucija, Triq Qasam San Pawl u Triq l-
Avukat A Calleja, il-Kunsill informa lil TM sabiex tmexxi bl-aħħar pjanta li ħarġet 
minn TM hekk kif kien iddeċieda l-Kunsill fl-aħħar laqgħa.  
Waslet korrispondenza mingħand l-AKL dwar il-qbid tal-ħamiem.  Is-Sindku spjega li 
għandna problema bil-ħamiem fi Triq it-Torri pero’ rridu naraw issa l-AKL x’parir se 
ttina.   
Is-Sindku spjega illi applikajna ma’ l-ERA sabiex jinżabru xi siġar tal-ħarrub fi Triq 
Petri peress li kibru ħafna ‘l barra u qegħdin ta’ nkonvenjent. 
Is-Sindku qal li Triq Wenzu Mintoff ingħatat it-tarmak u issa fadlilha biss l-aħħar 
kisja.   

501.4 
 
 
 

 
 
 

501.5 

 
 
 
 

501.6 
 
 
 
 

501.7 

 
 

 
501.8 
 
 
 
 
 

501.9 
 
501.9.1 
 
 
 
 
501.9.2 
 
 
 
501.9.3 
 
 
 

Ħatra ta’ Bord ta’ Aġġudikazzjoni – Offerta għal resurfacing ta’ Triq il-
Ġojjin u parti minn Triq is-Summien 
 
Il-Kunsill iddeċieda illi l-bord ta’ aġġudikazzjoni għal din l-offerta għandu jkun kif ġej: 
Chairman - William Sultana, Membri – Accountant Daniel Galea, Dr Joshua Grech, 
Perit Gordon Vella, Segretarja – Marianne Sagona.   
 

Servizz ta’ cleaner għall-uffiċju tal-Kunsill 
 
Is-Sindku qal li l-cleaner tal-Kunsill li kellna ma tistgħax tiġi aktar u hemm il-bżonn li 
nsibu servizz ieħor.  Sar qbil li nfittxu lil xi ħadd. 
 

Rimi ta’ photocopier antika tal-Kunsill 
 
Il-Kunsill qabel li l-photocopier l-antika li ma kienetx għadna taħdem u ilha ma 
taħdem erba’ snin għandha tintrema.   
 

Kuntratt ta’ Servizz ta’ JCB 
 
Peress li l-kuntratt ta’ servizz ta’ JCB ser jiskadi f’Lulju li ġej, il-Kunsill qabel li toħroġ 
offerta ġdida. 
 

Applikazzjoni Symphony of Lights 2019 
 
Is-Sindku qal li peress li l-Kumitati Amministrattivi jidher li ser jinqatgħu, għalkemm 
għadha mhix deċiża, il-Kunsill Lokali applika xorta waħda għall-fondi ta’ din l-attivita’ 
mill-Ministeru għal Għawdex. 
 

Ilmenti u Suġġerimenti 
 
Is-Sur Paul Mizzi ġibed l-attenzjoni li peress li Triq il-Gamiem għadha b’kisja waħda, 
hemm bżonn li tingħata t-tieni kisja għax ser tiġ fil-baxx.  Is-Sindku wieġeb li diġa 
qed jaħseb dwarha sabiex tingħata t-tieni kisja u żied jgħid li anke d-drenaġġ ta’ din 
l-istess triq irid jitwal, pero’ ser naraw għaliha ‘l quddiem peress li rridu naraw minn 
fejn ser inġibu l-fondi.  
Is-Sur Paul Mizzi staqsa dwar meta ser titlesta t-triq tal-Għadira peress li nhar it-28 
ta’ April hemm il-fiera.  Is-Sindku spjega illi din it-triq suppost għandha titlesta sal-
aħħar ta’ April u fil-fatt lill-kuntrattur diġa’ żammejnih responsabbli jekk kemm-il 
darba jintilfu l-fondi Ewropej minħabba negliġenza minn naħa tiegħu. 
Is-Sur Joseph Grech staqsa x’ġara fil-laqgħa li saret mal-Ministru għal Għawdex 
dwar it-trakkijiet tar-radam.  Is-Sindku wieġeb illi għal din il-laqgħa kien hemm 
preżenti xi residenti li joqogħdu fir-rotta tat-trakkijiet u li forsi ma kienux jafu eżatt 
x’xogħol għaddej minn naħa tal-Ministeru għal Għawdex u anke tal-Kunsill Lokali.  

501.9.4 
 
 
501.9.5 
 
 
501.9.6 
 
 
 
501.9.7 
 
501.9.8 
 
 
501.9.9 
 
 

501.10 
 
 
 

501.11 

Waqt il-laqgħa ta’ mal-Ministru, dawn ir-residenti spiċċaw jippuntaw subgħajhom li 
x-xogħol għaddej bil-mod wisq u anke l-atteġġjament tagħhom quddiem il-Ministru 
għal Għawdex kien wieħed ikrah u irresponsabbli.  Is-Sindku qal li dan l-
atteġġjament żgur li ma kienx floku għax il-Ministru għal Għawdex kienet l-unika 
waħda li tatna l-għajnuna s’issa.  Fil-fatt, waqt il-laqgħa, il-Ministru stqarret illi saru 
xi surveys fuq ir-rotta li qed jipproponi l-Kunsill.  Is-Sindku żied jgħid li issa l-mina 
qed taqa’ miż-żewġ naħat u tlabna lill-Ministru għal Għawdex sabiex tintervjeni u 
tirranġa l-ħsara li hemm peress li l-Kunsill m’għandux biex jagħmel dak it-tip ta’ 
xogħol. 
Il-Kunsill irċieva talba sabiex isir double yellow line fi Triq il-Ġifna peress li qed isir 
parkeġġ man-naħa tal-bini u t-triq qed tidjieq u qed jinħoloq il-periklu.  Ħadd ma 
sab oġġezzjoni. 
Residenta fi Triq Qasam San Pawl qed titlob li jsir double yellow line faċċata tal-
garage tagħha peress li ma tkunx tista’ toħroġ.  Il-Kunsill iddeċieda li japplika ma’ 
TM u naraw x’jgħidulna. 
Resident fi Triq l-Avukat A Calleja talab sabiex isir double yellow line fl-istess triq 
miċ-Ċentru sal-kantuniera int u sejjer lejn il-kunvent tas-sorijiet.  Dan peress li qed 
ikun hemm min qed jipparkja ma’ dik in-naħa u l-karozzi pparkjati jkunu ta’ periklu 
għall-karozzi għaddejjin.  Sar qbil li napplikaw ma’ TM. 
Resident fi Triq l-Avukat A Calleja talab biex titranġalu l-bankina.  Ħadd ma sab 
oġġezzjoni. 
Is-Sur Frankie Attard staqsa dwar x’ser jiġri mill-kuntratt tal-handmen.  Is-Sindku qal 
li dawn ser jispiċċaw dalwaqt u hu ta’ l-idea illi jkun Kunsill ġdid  li jiddeċiedi 
dwarhom.  Sar qbil li jsir hekk. 
Is-Sindku ssuġġerixxa illi l-ħarġa ta’ April issir nhar l-24 ta’ April.  Il-membri qablu 
ma’ dan.  
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti.   
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.35pm u ġiet aġġornata għall-Ħamis 2 ta’ Mejju 2019 fil-
5pm.  
 
IFFIRMATA                                                                 IFFIRMATA                                
 
Mario Azzopardi                                                                          Marianne Sagona 
Sindku                                                                                            Segretarju Eżekuttiv 

 


